
[Din ħadet U-tielet premju] 

LIL flLfLA 
Rajtek il-bieraħ waħdek 

Qalb mewġ tal-biża' fl-eqqel qilla tiegħu 
Jirkbek, isusek u ma' xtutek jingħi, 

, Irid ikarkrek miegħu. 
U bkejt, jaħasra, jiena 

Xħin rajtek waħdek f'dak il-hemm merħija 
Għax qalbi nasset dak li tħoss fil-ħajja 

Għall-qlub żgħar u minsija. 
U bkejt għal-dik il-bejta 

~Li sawret l-omm min jaf b'kemm deh'n u mħabba 
. Ta' d&k l-għasfur sabiħ li bħalek jismu 

U biss ġo fik jitrabba. (l) 
. Daqqiet donnajtek tfajla 

Imjassra minn l-Uħux tgħix imbikkija 
Bħal dawk li rajt fin-nghas ta' ljieli hienja 

F'xi ħolma tat-tfulija. 
" 'Ma l-aktar jien tħassal'tek 
Għax fik rajt xbieha taż-żgħożija tiegħi, 
Bħalek titħabat qalb il-mewġ tal-ħajja; 

Tilheġ ta' l-hemm fit-tliegħi. 
Bħalek ma' qalbi daru 

L-irwiefen koroħ tal-bnedmin ġħajjura, 
Saħqu 'l qalbi fl-inħasa ta' tbatija 

Ta' qalb neħħewlha s-sura. 
U għext ġranet tal· biża' 

. 'Mitluf f'baħar qalil ta' qżież u tbajja, 
Bdejt nisħet \ lill-bntidmin, nisħet !id-dinja, 

Nisħet sa tiegħi l-ħajja 
'Ma xħin f'widnejja daqqet 

Il-kelma tal-Mulej qiegħda ssabbarni, 
Jien q'għedt f'riġlejh id-dmugħ u d-dvvejjaq tiegħi 

U ħfirt lil min ħaqarni . 
. Għalhekk tħassartek jiena 

.,~in!rajtek.waħdek qalb tal-mewġ ir-ragħwa 
U bkejtek sħiħ; 'ma dak il-biki tiegħi 

Nistqarr: stħajjiltu dagħwa. 

U ħsibt: Il-Mulej twajjeb 
Li f'qalbi radd tal-ferħ u s-sliem id-dija 
Jibgħat fi. ħnientu wkoll lil .Filfla sbejħa 

. Il-bnazzi tar-rebbiegħa. 

. (1) Kanġu ta' Filfla (Tehlassidroma Melitensis)j Jingħad li dan l-għasfur, 
f'Malta, mil jgħammarx ħlief ġewwa Filfla. 




